
Varadarajapanchashat

ವರದರಾಜಪಂಚಾಶತ್

ವೇದಾಂತದೇಶಿಕಕೃತ
(ಕಾಂಚ್ಯಾಂ)
ದ್ವಿರದಶಿಖರಿಸೀಮ್ನಾ ಸದ್ಮವಾನ್ ಪದ್ಮಯೋನೇಃ
ತುರಗಸವನವೇದ್ಯಾಂ ಶ್ಯಾಮಲೋ ಹವ್ಯವಾಹಃ .
ಕಲಶಜಲಧಿಕನ್ಯಾ ವಲ್ಲರೀ ಕಲ್ಪಶಾಖೀ
ಕಲಯತು ಕುಶಲಂ ನಃ ಕೋಽಪಿ ಕಾರುಣ್ಯರಾಶಿಃ .. 1..
ಯಸ್ಯಾನುಭಾವಮಧಿಗಂತುಮಶಕ್ನುವಂತೋ
ಮುಹ್ಯಂತ್ಯಭಂಗುರಧಿಯೋಮುನಿಸಾರ್ವಭೌಮಾಃ .
ತಸ್ಯೈವ ತೇ ಸ್ತುತಿಷು ಸಾಹಸಮಶ್ನುವಾನಃ
ಕ್ಷಂತವ್ಯ ಏಷ ಭವತಾ ಕರಿಶೈಲನಾಥ .. 2..

ಜಾನನ್ನನಾದಿವಿಹಿತಾನಪರಾಧವರ್ಗಾನ್
ಸ್ವಾಮಿನ್ ಭಯಾತ್ಕಿಮಪಿ ವಕ್ತುಮಹಂ ನ ಶಕ್ತಃ .
ಅವ್ಯಾಜವತ್ಸಲ ತಥಾಪಿ ನಿರಂಕುಶಂ ಮಾಂ
ವಾತ್ಸಲ್ಯಮೇವ ಭವತೋ ಮುಖರೀಕರೋತಿ .. 3..

ಕಿಂ ವ್ಯಾಹರಾಮಿ ವರದ ಸ್ತುತಯೇ ಕಥಂ ವಾ
ಖದ್ಯೋತವತ್ಪ್ರಲಘು ಸಂಕುಚಿತಪ್ರಕಾಶಃ .
ತನ್ಮೇ ಸಮರ್ಪಯಮತಿಂ ಚ ಸರಸ್ವತೀಂ ಚ
ತ್ವಾಮಂಜಸಾ ಸ್ತುತಿಪದೈರ್ಯದಹಂ ಧಿನೋಮಿ .. 4..

ಮಚ್ಛಕ್ತಿಮಾತ್ರಗಣನೇ ಕಿಮಿಹಾಸ್ತಿ ಶಕ್ಯಂ
ಶಕ್ಯೇನ ವಾ ತವ ಕರೀಶ ಕಿಮಸ್ತಿ ಸಾಧ್ಯಂ .

ಯದ್ಯಸ್ತಿ ಸಾಧಯಮಯಾ ತದಪಿ ತ್ವಯಾ ವಾ
ಕಿಂ ವಾ ಭವೇದ್ಭವತಿ ಕಿಂಚಿದನೀಹಮಾನೇ .. 5..

ಸ್ತೋತ್ರಂ ಮಯಾ ವಿರಚಿತಂ ತ್ವದಧೀನವಾಚಾ
ತ್ವತ್ಪ್ರೀತಯೇ ವರದಯತ್ತದಿದಂ ನ ಚಿತ್ರಂ .

ಆವರ್ಜಯಂತಿ ಹೃದಯಂ ಖಲು ಶಿಕ್ಷಕಾಣಾಂ
ಮಂಜೂನಿ ಪಂಜರಶಕುಂತವಿಜಲ್ಪತಾನಿ .. 6..

1



ವರದರಾಜಪಂಚಾಶತ್

ಯಂ ಚಕ್ಷುಷಾಮವಿಷಯಂ ಹಯಮೇಧಯಜ್ವಾ
ದ್ರಾಘೀಯಸಾ ಸುಚರಿತೇನ ದದರ್ಶ ವೇಧಾಃ .
ತಂ ತ್ವಾಂ ಕರೀಶ ಕರುಣಾಪರಿಣಾಮತಸ್ತೇ
ಭೂತಾನಿ ಹಂತ ನಿಖಿಲಾನಿ ನಿಶಾಮಯಂತಿ .. 7..

ತತ್ತತ್ಪದೈರುಪಹಿತೇಽಪಿ ತುರಂಗಮೇಧೇ
ಶಕ್ರಾದಯೋ ವರದ ಪೂರ್ವಮಲಬ್ಧಭಾಗಾಃ .
ಅಧ್ಯಕ್ಷಿತೇ ಮಖಪತೌ ತ್ವಯಿ ಚಕ್ಷುಷೈವ
ಹೈರಣ್ಯಗರ್ಭ ಹವಿಷಾಂ ರಸಮನ್ವಭೂವನ್ .. 8..

ಸರ್ಗಸ್ಥಿತಿಪ್ರಲಯವಿಭ್ರಮನಾಟಿಕಾಯಾಂ
ಶೈಲೂಷವದ್ವಿವಿಧವೇಷಪರಿಗ್ರಹಂ ತ್ವಾಂ .

ಸಂಭಾವಯಂತಿ ಹೃದಯೇನ ಕರೀಶ ಧನ್ಯಾಃ
ಸಂಸಾರವಾರಿನಿಧಿಸಂತರಣೈಕಪೋತಂ .. 9..

ಪ್ರಾಪ್ತೋದಯೇಷು ವರದ ತ್ವದನುಪ್ರವೇಶಾತ್
ಪದ್ಮಾಸನಾದಿಷು ಶಿವಾದಿಷು ಕಂಚುಕೇಷು .

ತನ್ಮಾತ್ರದರ್ಶನವಿಲೋಭಿತಶೇಮುಷೀಕಾಃ
ತಾದಾತ್ಮ್ಯಮೂಢಮತಯೋ ನಿಪತಂತ್ಯಧೀರಾಃ .. 10..
ಮಧ್ಯೇ ವಿರಿಂಚಿಶಿವಯೋರ್ವಿಹಿತಾವತಾರಃ
ಖ್ಯಾತೋಽಪಿ ತತ್ಸಮತಯಾ ತದಿದಂ ನ ಚಿತ್ರಂ .

ಮಾಯಾವಶೇನ ಮಕರಾದಿ ಶರೀರಿಣಂ ತ್ವಾಂ
ತಾನೇವ ಪಶ್ಯತಿ ಕರೀಶ ಯದೇಷ ಲೋಕಃ .. 11..
ಬ್ರಹ್ಮೇತಿ ಶಂಕರ ಇತೀಂದ್ರ ಇತಿ ಸ್ವರಾಡಿ-

ತ್ಯಾತ್ಮೇತಿ ಸರ್ವಮಿತಿ ಸರ್ವಚರಾಚರಾತ್ಮನ್ .

ಹಸ್ತೀಶ ಸರ್ವವಚಸಾಮವಸಾನಸೀಮಾಂ
ತ್ವಾಂ ಸರ್ವಕಾರಣಮುಶಂತ್ಯನಪಾಯ ವಾಚಃ .. 12..
ಆಶಾಧಿಪೇಷು ಗಿರಿಶೇಷು ಚತುರ್ಮುಖೇಷ್ವ-
ಪ್ಯವ್ಯಾಹತಾ ವಿಧಿ ನಿಷೇಧಮಯೀ ತವಾಜ್ಞಾ .

ಹಸ್ತೀಶ ನಿತ್ಯಮನುಪಾಲನಲಂಘನಾಭ್ಯಾಂ
ಪುಂಸಾಂ ಶುಭಾಶುಭಮಯಾನಿ ಫಲಾನಿ ಸೂತೇ .. 13..

ತ್ರಾತಾಪದಿ ಸ್ಥಿತಿಪದಂ ಭರಣಂ ಪ್ರರೋಹಃ
ಛಾಯಾ ಕರೀಶ ಸರಸಾನಿ ಫಲಾನಿ ಚ ತ್ವಂ .

ಶಾಖಾಗತತ್ರಿದಶವೃಂದಶಕುಂತಕಾನಾಂ
ಕಿಂ ನಾಮ ನಾಸಿ ಮಹತಾಂ ನಿಗಮದ್ರುಮಾಣಾಂ .. 14..

ಸಾಮಾನ್ಯಬುದ್ಧಿಜನಕಾಶ್ಚ ಸದಾದಿಶಬ್ದಾಃ
ತತ್ತ್ವಾಂತರಭ್ರಮಕೃತಶ್ಚ ಶಿವಾದಿ ವಾಚಃ .
ನಾರಾಯಣೇ ತ್ವಯಿ ಕರೀಶ ವಹಂತ್ಯನನ್ಯಂ
ಅನ್ವರ್ಥವೃತ್ತಿಪರಿಕಲ್ಪಿತಮೈಕಕಂಠ್ಯಂ .. 15..

ಸಂಚಿಂತಯಂತ್ಯಖಿಲಹೇಯವಿಪಕ್ಷಭೂತಂ
ಶಾಂತೋದಿತಂ ಶಮವತಾ ಹೃದಯೇನ ಧನ್ಯಾಃ .
ನಿತ್ಯಂ ಪರಂ ವರದ ಸರ್ವಗತಂ ಸುಸೂಕ್ಷ್ಮಂ
ನಿಷ್ಪಂದನಂದಥುಮಯಂ ಭವತಃ ಸ್ವರೂಪಂ .. 16..

ವಿಶ್ವಾತಿಶಾಯಿ ಸುಖರೂಪಯದಾತ್ಮಕಸ್ತ್ವಂ
ವ್ಯಕ್ತಿಂ ಕರೀಶ ಕಥಯಂತಿ ತದಾತ್ಮಕಾಂ ತೇ .

ಯೇನಾಧಿರೋಹತಿ ಮತಿಸ್ತ್ವದುಪಾಸಕಾನಾಂ
ಸಾ ಕಿಂ ತ್ವಮೇವ ತವ ವೇತಿ ವಿತರ್ಕಡೋಲಾಂ .. 17..

ಮೋಹಾಂಧಕಾರವಿನಿವರ್ತನಜಾಗರೂಕೇ
ದೋಷಾ ದಿವಾಪಿ ನಿರವಗ್ರಹಮೇಧಮಾನೇ .

ತ್ವತ್ತೇಜಸಿ ದ್ವಿರದಶೈಲಪತೇ ವಿಮೃಷ್ಟೇ
ಶ್ಲಾಘ್ಯೇತ ಸಂತಮಸಪರ್ವಸಹಸ್ರಭಾನೋಃ .. 18..
ರೂಢಸ್ಯ ಚಿನ್ಮಯತಯಾ ಹೃದಯೇ ಕರೀಶ
ಸ್ತಂಬಾನುಕಾರಿ ಪರಿಣಾಮವಿಶೇಷಭಾಜಃ .
ಸ್ಥಾನೇಷು ಜಾಗ್ರತಿ ಚತುರ್ಷ್ವಪಿ ಸತ್ತ್ವವಂತಃ
ಶಾಖಾವಿಭಾಗಚತುರೇ ತವ ಚಾತುರಾತ್ಮ್ಯೇ .. 19..

ನಾಗಾಚಲೇಶ ನಿಖಿಲೋಪನಿಷನ್ಮನೀಷಾ
ಮಂಜೂಷಿಕಾಮರಕತಂ ಪರಿಚಿನ್ವತಾಂ ತ್ವಾಂ .

ತನ್ವೀ ಹೃದಿ ಸ್ಫುರತಿ ಕಾಪಿ ಶಿಖಾ ಮುನೀನಾಂ
ಸೌದಾಮಿನೀವ ನಿಭೃತಾ ನವ ಮೇಘಗರ್ಭಾ .. 20..

ಔದನ್ವತೇ ಮಹತಿ ಸದ್ಮನಿ ಭಾಸಮಾನೇ
ಶ್ಲಾಘ್ಯೇ ಚ ದಿವ್ಯಸದನೇ ತಮಸಃ ಪರಸ್ತಾತ್ .

ಅಂತಃಕಲೇವರಮಿದಂ ಸುಷಿರಂ ಸುಸೂಕ್ಷ್ಮಂ
ಜಾತಂ ಕರೀಶ ಕಥಮಾದರಣಾಸ್ಪದಂ ತೇ .. 21..

ಬಾಲಾಕೃತೇರ್ವಟಪಲಾಶಮಿತಸ್ಯ ಯಸ್ಯ
ಬ್ರಹ್ಮಾಂಡಮಂಡಲಮಭೂದುದರೈಕದೇಶೇ .

ತಸ್ಯೈವ ತದ್ವರದ ಹಂತ ಕಥಂ ಪ್ರಭೂತಂ

ವಾರಾಹಮಾಸ್ಥಿತವತೋ ವಪುರದ್ಭುತಂ ತೇ .. 22..

ಭಕ್ತಸ್ಯ ದಾನವಶಿಶೋಃ ಪರಿಪಾಲನಾಯ
ಭದ್ರಾಂ ನೃಸಿಂಹ ಕುಹನಾಮಧಿಜಗ್ಮುಷಸ್ತೇ .

ಸ್ತಂಭೈಕವರ್ಜಮಧುನಾಪಿ ಕರೀಶ ನೂನಂ
ತ್ರೈಲೋಕ್ಯಮೇತದಖಿಲಂ ನರಸಿಂಹಗರ್ಭಂ .. 23..

ಕ್ರಾಮನ್ ಜಗತ್ಕಪಟವಾಮನತಾಮುಪೇತಃ
ತ್ರೇಧಾ ಕರೀಶ ಸ ಭವಾನ್ ನಿದಧೇ ಪದಾನಿ .

ಅದ್ಯಾಪಿ ಜಂತವ ಇಮೇ ವಿಮಲೇನಯಸ್ಯ
ಪಾದೋದಕೇನ ವಿಧೃತೇನ ಶಿವಾ ಭವಂತಿ .. 24..

ಯೇನಾಚಲಪ್ರಕೃತಿನಾ ರಿಪುಸಂಕ್ಷಯಾರ್ಥೀ
ವಾರಾಂ ನಿಧಿಂ ವರದ ಪೂರ್ವಮಲಂಘಯಸ್ತ್ವಂ .

ತಂ ವೀಕ್ಷ್ಯ ಸೇತುಮಧುನಾಪಿ ಶರೀರವಂತಃ
ಸರ್ವೇ ಷಡೂರ್ಮಿಬಹುಲಂ ಜಲಧಿಂ ತರಂತಿ .. 25..

ಇತ್ಥಂ ಕರೀಶ ದುರಪಹ್ನವದಿವ್ಯಭವ್ಯ-
ರೂಪಾನ್ವಿತಸ್ಯ ವಿಬುಧಾದಿ ವಿಭೂತಿಸಾಮ್ಯಾತ್ .

ಕೇಚಿದ್ವಿಚಿತ್ರಚರಿತಾನ್ ಭವತೋಽವತಾರಾನ್
ಸತ್ಯಾನ್ ದಯಾಪರವಶಸ್ಯ ವದಂತಿ ಸಂತಃ .. 26..
ಸೌಶೀಲ್ಯಭಾವಿತಧಿಯಾ ಭವತಾ ಕಥಂಚಿತ್
ಸಂಛಾದಿತಾನಪಿ ಗುಣಾನ್ ವರದ ತ್ವದೀಯಾನ್ .

ಪ್ರತ್ಯಕ್ಷಯಂತ್ಯವಿಕಲಂ ತವ ಸನ್ನಿಕೃಷ್ಟಾಃ
ಪತ್ಯುಸ್ತ್ವಿಷಾಮಿವ ಪಯೋದವೃತಾನ್ ಮಯೂಖಾನ್ .. 27..

ನಿತ್ಯಂ ಕರೀಶ ತಿಮಿರಾವಿಲದೃಷ್ಟಯೋಽಪಿ
ಸಿದ್ಧಾಂಜನೇನ ಭವತೈವ ವಿಭೂಷಿತಾಕ್ಷಾಃ .
ಪಶ್ಯಂತ್ಯುಪರ್ಯುಪರಿ ಸಂಚರತಾಮದೃಶ್ಯಂ
ಮಾಯಾನಿಗೂಢಮನಪಾಯಮಹಾನಿಧಿಂ ತ್ವಾಂ .. 28..

ಸದ್ಯಸ್ತ್ಯಜಂತಿ ವರದ ತ್ವಯಿ ಬದ್ಧಭಾವಾಃ
ಪೈತಾಮಹಾದಿಷು ಪದೇಷ್ವಪಿ ಭಾವಬಂಧಂ .

ಕಸ್ಮೈ ಸ್ವದೇತ ಸುಖಸಂಚರಣೋತ್ಸುಕಾಯ
ಕಾರಾಗೃಹೇ ಕನಕಶೃಂಖಲಯಾಽಪಿ ಬಂಧಃ .. 29..
ಹಸ್ತೀಶ ದುಃಖವಿಷದಿಗ್ಧಫಲಾನುಬಂಧಿ-

ನ್ಯಾಬ್ರಹ್ಮಕೀಟಮಪರಾಹತಸಂಪ್ರಯೋಗೇ .

ದುಷ್ಕರ್ಮಸಂಚಯವಶಾದ್ದುರತಿಕ್ರಮೇ ನಃ
ಪ್ರತ್ಯಸ್ತ್ರಮಂಜಲಿರಸೌ ತವ ನಿಗ್ರಹಾಸ್ತ್ರೇ .. 30..

ತ್ವದ್ಭಕ್ತಿಪೋತಮವಲಂಬಿತುಮಕ್ಷಮಾಣಾಂ
ಪಾರಂ ಪರಂ ವರದ ಗಂತುಮನೀಶ್ವರಾಣಾಂ .

ಸ್ವೈರಂ ಲಿಲಂಘಯಿಷತಾಂ ಭವವಾರಿರಾಶಿಂ
ತ್ವಾಮೇವ ಗಂತುಮಸಿ ಸೇತುರಭಂಗುರಸ್ತ್ವಂ .. 31..

ಅಶ್ರಾಂತಸಂಸರಣಧರ್ಮನಿಪೀಡಿತಸ್ಯ
ಭ್ರಾಂತಸ್ಯ ಮೇ ವರದ ಭೋಗಮರೀಚಿಕಾಸು .

ಜೀವಾತುರಸ್ತು ನಿರವಗ್ರಹಮೇಧಮಾನೋ
ದೇವ ತ್ವದೀಯಕರುಣಾಮೃತದೃಷ್ಟಿಪಾತಃ .. 32..
ಅಂತಃಪ್ರವಿಶ್ಯ ಭಗವನ್ನಖಿಲಸ್ಯ ಜಂತೋಃ
ಆಸೇದುಷಸ್ತವ ಕರೀಶ ಭೃಶಂ ದವೀಯಾನ್ .

